
«Հայաստանի Հանրապետության կառավարության 2021 թվականի հոկտեմբերի 18-ի N 1709-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման վերաբերյալ 

1. Իրավական ակտի ընդունման անհրաժեշտությունը 
	Ներկայացվող նախագծի ընդունման նպատակը Հայաստանի Հանրապետության կառավարության 2021 թվականի հոկտեմբերի 18-ի N 1709-Լ որոշմամբ (այսուհետ՝ որոշում) սահմանված միջոցառուման շրջանակներում շահառուներին ևս 2 ամիս (2022թ. հունվար և փետրվար ամիսների համար) դրամական օգնության տրամադրելն է:

1.1. Կարգավորման հարաբերությունների ներկա վիճակը և առկա խնդիրները
Որոշմամբ հաստատվել է պատերազմի հետևանքով Արցախի Հանրապետությունից տեղահանված կամ Արցախի Հանրապետությունում բնակելի անշարժ գույքը կորցրած քաղաքացիներին 4 ամիս ժամկետով ամսական դրամական օգնություն տրամադրելու միջոցառումը, որի շրջանակներում աջակցություն է տրամադրվում ՀՀ կառավարության 2020 թվականի նոյեմբերի 21-ի N 1820-Լ (300000 դրամ) կամ ՀՀ կառավարության 2020 թվականի դեկտեմբերի 10-ի N 2021-Լ (250000 դրամ) որոշումներով հաստատված միջոցառումների շրջանակներում աջակցություն ստացած (տվյալները վճարման ցուցակում ներառված) քաղաքացիներին:
Դրամական օգնությունը նշանակում և վճարում է ԱՍՀՆ Միասնական սոցիալական ծառայությունը (այսուհետ՝ ծառայություն)։
Ընդ որում, գործող կարգավորումների համաձայն՝ շահառուներին տրամադրվում է աջակցություն՝ սկսած 2021 թվականի սեպտեմբեր ամսվանից՝ ոչ ավելի, քան 4 ամսվա համար՝ 50000 դրամի (երեխաներին և 1-ին կամ 2-րդ խմբի հաշմանդամություն ունեցող անձանց) կամ 25000 դրամի (այլ անձանց) չափով։ Գումարնրը վճարվում են անկանխիկ եղանակով ՝ բանկերի միջոցով։ 
Դրամական օգնության գումարը բանկի կողմից վճարվում է շահառուի (երեխայի օրինական ներկայացուցչի) քարտային հաշվին փոխանցելու միջոցով: Եթե շահառուն (երեխայի օրինական ներկայացուցիչը) սխալ է նշում իր քարտային հաշվին կցված վճարային քարտի համարը կամ որևէ այլ պատճառով բանկը չի կարող գումարը փոխանցել շահառուի (երեխայի օրինական ներկայացուցչի) քարտային հաշվին, ապա բանկը վճարումն իրականացնում է շահառուի (երեխայի օրինական ներկայացուցչի)՝ ընտրված բանկի մասնաճյուղ անձամբ ներկայանալու և վերջինիս նույնականացնելու դեպքում: Այս դեպքում շահառուները կարող են ստանալ մինչև 2021 թվականի դեկտեմբերի 17-ը, իսկ մինչև դեկտեմբերի 21-ը չվճարված գումարները բանկերը վերադարձնում են պետական բյուջե՝ ծառայությանը տրամադրելով այն շահառուների (երեխայի օրինական ներկայացուցչի) տվյալները, ում չի վճարվել դրամական օգնության գումարը և ամիսները, որոնց համար բանկին փոխանցված դրամական օգնության գումարը չի վճարվել շահառուին (երեխայի օրինական ներկայացուցչին)։
Նշված միջոցառման շրջանակներում դրամական աջակցության գումարները նոյեմբեր և դեկտեմբեր ամիսների համար վճարվել է (գումարները և վճարման ցուցակները բանկերին տրամադրվել է) 2021 թվականին։
Ըստ այդմ, անհրաժեշտ է երկարաձգել նաև վճարող կազմակերպության կողմից  աջակցության վճարման և չվճարված գումարները պետական բյուջե վերադարձնելու հետ կապված ժամկետները։
Հաշվի առնելով, որ միջոցառման շահառուները գտնվում են սոցիալական անբարենպաստ վիճակում և հատկապես ձմեռային ամիսների ընթացքում կատարում են ավելի շատ  ծախսեր՝ կապված կոմունալ վճարումների հետ, նպատակահարմար է երկարաձգել խնդրո առարկա միջոցառման շրջանակներում տրամադրվող աջակցության ժամկետները ևս 2 ամսով (2022 թվականի հունվար և փետրվար ամիսների համար)։

1.2. Առկա խնդրի առաջարկվող լուծումը 
Առաջարկվում է ընդունել «Հայաստանի Հանրապետության կառավարության 2021 թվականի հոկտեմբերի 18-ի N 1709-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը։

2. Կարգավորման առարկան 
Ներկայացված նախագծով առաջարկվում է խնդրո առարկա միջոցառման շահառուներին հասանելիք աջակցության վճարման ժամկետները երկարաձգել մինչև 2022թ. հուլիսի 29-ը (2021թ. դեկտեմբերի 17-ի փոխարեն), իսկ չվճարված գումարները ՀՀ 2021 թվականի պետական բյուջե վերադարձնելու ժամկետները՝ մինչև 2022թ. օգոստոսի 5-ը (դեկտեմբերի 21-ի փոխարեն): 
Բացի դրանից, նախագծով առաջարկվում է որոշման 5-րդ կետի 1-ին ենթակետով սահմանված՝ երեխաներին, 1-ին կամ 2-րդ խմբի հաշմանդամություն ունեցող անձանց տրվող 50000 դրամ աջակցության փոխարեն 2022 թվականի հունվարի 1-ից հատկացնել 40000 դրամ, իսկ նույն կետի 2-րդ ենթակետով սահմանված՝ այլ շահառուներին տրվող աջակցության չափը 25000 դրամ աջակցության փոխարեն` 2022 թվականի հունվարի 1-ից հատկացնել 20000 դրամ:
Նախագծով առաջարկվում է կարգավորել հարաբերություններն այն դեպքում, երբ վճարման ցուցակը կազմելու օրվա դրությամբ շահառուն մահացել է։ Այս դեպքում անձի տվյալները վճարման ցուցակ չեն ներառվում։

3. Իրավական ակտի կիրառման դեպքում ակնկալվող արդյունքը 
Նախագիծն ընդունվելու դեպքում կհստակեցվի Հայաստանի Հանրապետության կառավարության 2021 թվականի հոկտեմբերի 18-ի N 1709-Լ որոշմամբ հաստատված՝ Արցախի Հանրապետությունում հաշվառված կամ փաստացի բնակված քաղաքացիներին աջակցության վճարման և դրա հետ փոխկապակցված՝ շահառուներին չվճարված գումարները պետական բյուջե վերադարձնելու ժամկետները և միջոցառման իրականացման ժամկետը կերկարաձգվի ևս 2 ամսով՝ դրամական աջակցություն կտրամադրվի նաև 2022թ. հունվար և փետրվար ամիսների համար:

4. Կապը ռազմավարական փաստաթղթերի հետ
«Հայաստանի Հանրապետության կառավարության 2021 թվականի հոկտեմբերի 18-ի N 1709-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը բխում է ՀՀ կառավարության որոշման նախագիծը բխում է Կառավարության 2021-2026 թթ. ծրագրի 1.2-րդ կետից, այն է՝ Արցախի հետպատերազմյան վերականգնումը, տնտեսական կյանքի աշխուժացումը, տեղահանված բնակչության սոցիալական խնդիրների լուծումը, մշակութային ու կրոնական ժառանգության պահպանումը լինելու են Կառավարության ուշադրության կենտրոնում։

5. Տեղեկանք
«Հայաստանի Հանրապետության կառավարության 2021 թվականի հոկտեմբերի 18-ի N 1709-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ ՀՀ 2022թ. պետական բյուջեի ծախսերը կավելանան 2.2 մլրդ դրամով։


	Շահառուներ
	Ընդամենը
	Աջակցության չափ (դրամ)

	
	շահառու
	ամսական գումար (դրամ)
	

	1-ին խմբի հաշմանդամներ
	138
	    5,520,000 
	40,000

	2-րդ խմբի հաշմանդամներ
	840
	   33,600,000 
	40,000

	մինչև 18 տարեկան
	12963
	  518,520,000 
	40,000

	իգական, ոչ կենսաթոշակառու
	11,533
	  230,660,000 
	20,000

	արական, ոչ կենսաթոշակառու
	10,812
	  216,240,000 
	20,000

	կենսաթոշակառու
	5,816
	  116,320,000 
	20,000

	Ընդամենը
	42,102
	 
	 

	

	ԸՆԴՀԱՆՈՒՐ՝ ամսական 
(հազար դրամ)
	 
	 
	1,120,860.0

	ԸՆԴՀԱՆՈՒՐ՝ 2022թ. (հազար դրամ)
	 
	 
	2,241,720.0



